
ORDO AD INDUENDUM SE VESTIMENTIS SACERDOTALIBUS IN 
PRIMIS DICAT SACERDOS 
Adjutórium nostrum in nómine Dómini. Qui fecit cœlum et terram. 
Collecta 
Aures tuæ pietátis mitíssime Deus précibus meis inclína: et grátia sancti 
Spíritus illúmina cor meum, ut tuis mystériis digne ministráre váleam. 
Per Christum. 
Alia 
Dómine Deus, cui proprium est salváre, et nullum pérdere: per 
intercessiónem ómnium Sanctórum tuórum sis, óbsecro, propítius mihi 
peccatóri, ut quicquid iniquitátis vel peccáti ego ímpius negligénter 
peccávi: tu pius, supplex depósco, cleménter ignóscas. 
Alia 
Consciéntias nostras, quæsumus, Dómine visitándo purífica: ut véniens 
Jesus Christus Fílius tuus Dóminus noster parátam sibi in nobis invéniat 
mansiónem. 
Alia 
Actiónes nostras, quæsumus, Dómine aspirándo præveni, et adjuvándo 
proséquere: ut cuncta nostra operátio a te semper incípiat, et per te 
cœpta finiátur. Per Christum Dóminum nostrum. 
Deinde volens se induere dicat 
Exue me Dómine véterem hóminem cum áctibus suis. Et índue me 
novum hóminem: qui secúndum Deum creátus est in sanctitáte justítiæ 
et veritátis. 
Quando ponit amictum 
Pone Dómine gáleam salútis in cápite meo: ad expugnándas et 
superándas diabólicas fraudes. Per Christum. 
Ad albam 
Deálba me Dómine: et a delícto meo munda me: ut cum his, qui stolas 
suas lavérunt in sánguine Agni, gaúdiis pérfrui mérear cœli. Per 
Christum Dóminum. 
Ad cingulum 
Præcínge, Dómine cíngulo fídei et virtúte castitátis lumbos córporis mei, 
et extíngue in eis ardórem libídinis: ut júgiter máneat in eis tenor totíus 
castitátis. Per Christum. 
Ad manipulum 
Portáre mérear, Dómine, minípulum devóta mente, cum cordis 
exultatióne: quátinus cum eléctis tuis portiónem hábeam in réquie 
sempiterna. Per Christum. 



Ad stolam 
Redde mihi Dómine stolam immortalitátis, quam pérdidi in 
prævaricatióne primi paréntis: et quia cum hoc ornaménto accédo, 
quamvis indígnus, ad tuum sanctum ministerium: præsta, ut cum eo 
lætári mérear in perpétuum. Per Christum. 
Quando intuit casulam 
Dómine Jesu Christe, qui dixísti discípulis tuis: Jugum meum suáve est et 
onus meum leve: præsta, ut sic illud portare váleam, quátinus tuam 
possim cónsequi grátiam. Qui vivis. 
 



 

 

 

 

 

 

 

Ordo Missæ 
 

Sacerdos paratus cum pervenerit 
ad gradum altaris in quo 
celebraturus est, profunde cum 
ministris ipsis altaris seu cruci 
inclinant. Deinde ascendens ad 
medium altaris displicat 
Corporale, quod extendit in 
medio altaris. Postea vadit ad 
ministerium, ubi lito calice intus 
aqua, tersorio eum extergit, et 
ministrat vinum et aquam in 
Calice. Deinde calicem supra 
altare collocat extra corporale ad 
latus dextrum et super illud ponit 
patenam cum hostia. 

Postea redit ad medium altaris ubi 
incurvus faciat secreto orationem: 

ENI sancte Spíritus, reple 
tuórum corda fidélium, et tui 

amóris in eis ignem accénde. 

Deinde osculato Altari signat se 
signo Crucis a fronte ad pectus et 
dicens intelligibili voce: 

N nómine Patris, et Fílii, et 
Spíritus sancti. Amen. 

Tunc descendit sub medium 
gradus infimi ad dicendam 
Confessionem quam dicit 
profunde inlinatus: 

ONFÍTEOR Deo, et beátæ 
Maríæ, et ómnibus Sanctis, et 

vobis, fratres: quia peccávi nimis, 
cogitatióne, locutióne et ópere, 
mea culpa. Ideo precor vos, oráte 
pro me. 

Ministri respondent: 

ISEREÁTUR tui omnípotens 
Deus, et dimíttat tibi ómnia 

peccáta tua, líberet te ab omni 
malo: consérvet et confírmet in 
omni ópere bono: et perdúcat ad 
vitam ætérnam.  

Sacerdos dicit: Amen. 

Deinde Ministri repetunt 
Confessionem, et ubi a Sacerdote 
dicebatur vobis fratres a Ministris 
dicitur tibi pater. 

Postea Sacerdos junctis manibus 
facit absolutionem, dicens: 

ISEREÁTUR vestri omnípotens 
Deus, et dimíttat vobis 

ómnia peccáta tua, líberet vos ab 
omni malo: consérvet et 
confírmet in omni ópere bono: et 
perdúcat ad vitam ætérnam.  

R Amen. 

Deinde dicit: 

NGULGÉNTIAM et remissiónem 
ómnium peccatórum 

nostrórum per grátiam sancti 
Spíritus, tríbuat nobis 
omnípotens et miséricors 
Dóminus. Amen. 

Ascendens ad Altare, dicit secreto: 

UFER a nobis Dómine 
iniquitátes nostras: ut 

mereámur puris méntibus introíre 
ad Sancta Sanctórum. Per 
Christum Dóminum nostrum. 
Amen. 

Deinde Celebrans incipit 
Introitum: quo finito, junctis 
manibus alternatim cum Ministris 
dicit: 

YRIE eléison. Kyrie eléison. 
Kyrie eléison. Christe 

eléison. Christe eléison. Christe 
eléison. Kyrie eléison. Kyrie 
eléison. Kyrie eléison. 

Postea stans ibidem extendens et 
jungens manus, caputque Cruci 
aliquantulum inclinans, dicit, si 
dicendum est: Glória in excélsis 
Deo et prosequitur junctis 
mannibus. Cum dicit Adorámus 
te, caput Cruci inclinat, erigens se 
ad Glorificámus te. Similiter 
inclinat ad Súscipe deprecatiónem 
nostram: et in fine dicens: Cum 
sancto Spíritu signat se a fronte ad 
pectus. 

LÓRIA in excélsis Deo. Et in 
terra pax homínibus bonæ 

voluntátis. Laudámus te. 
Benedícimus te. Adorámus te. 
Glorificámus te. Grátias ágimus 
tibi propter magnam glóriam 
tuam. Dómine Deus, Rex cœléstis, 
Deus Pater omnípotens. Dómine 
Fili unigénite, Jesu Christe. 
Dómine Deus, Agnus Dei, Fílius 
Patris. Qui tollis peccáta mundi, 
miserére nobis. Qui tollis peccáta 
mundi, súscipe deprecatiónem 
nostram. Qui sedes ad déxteram 
Patris, miserére nobis. Quóniam 
tu solus Sanctus. Tu solus 
Dóminus. Tu solus Altíssimus, 
Jesu Christe. Cum sancto Spíritu 
✠ in glória Dei Patris. Amen. 

Celebrans versus ad populum, 
dicit V Dóminus vobíscum. R Et 

cum spíritu tuo. Postea dicit: 
Orémus et Orationes, unam aut 
plures, ut ordo Officii postulat: 
sequitur Epistola, Graduale, 
Tractus, vel Allelúia cum Versu, ut 

tempus postulat. His finitis, si est 
Missa solemnis, absente Abbate 
benedicit Diaconum: 

ÓMINUS sit in corde et in ore, 
ut digne annúnties 

Evangélium Christi. 

Delato libro ad aliud cornu 
Altaris, Sacerdos conversus ad 
librum, junctis manibus, dicit V 

Dóminus vobíscum. R Et cum 

spíritu tuo. Et pronuntians: 
Inítium vel Sequéntia sancti 
Evangelii etc. signat se a frone ad 
pectus, et legit Evangelium. Quo 
finito, respondent Ministri: Laus 
tibi, Christe et Sacerdos osculatur 
Evangelium.  

Deinde Celebrans stans in cornu 
Evangelii, extendens, elevans et 
jungens manus, dicit, si dicendum 
est: Credo in unum Deum et 
prosequitur junctis manibus. Cum 
dicit: Deum caput Cruci inclinat: 
quod similiter facit cum dicit 
simul adorátur. Ad illa verba: Et 
incarnátus est. Incipiti 
genuflectere et genuflexus dicit: 
Et homo factus est. 

REDO in unum Deum, Patrem 
omnipoténtem, factórem cœli 

et terræ, visibílium ómnium et 
invisibílium. Et in unum 
Dóminum Jesum Christum, 
Fílium Dei unigénitum. Et ex 
Patre natum ante ómnia sæcula. 
Deum de Deo, lumen de lúmine, 

Deum verum de Deo vero. 
Génitum, non factum, 
consubstantiálem Patri: per quem 
ómnia facta sunt. Qui propter nos 
hómines et propter nostram 
salútem descéndit de cœlis. Et 
incarnátus est de Spíritu sancto ex 
María Vírgine: Et homo factus est. 
Crucifíxus étiam pro nobis: sub 
Póntio Piláto passus, et sepúltus 
est. Et resurréxit tértia die, 
secúndum Scriptúras. Et ascéndit 
in cœlum: sedet ad déxteram 
Patris. Et íterum ventúrus est cum 
glória judicáre vivos et mórtuos: 
cujus regni non erit finis. Et in 
Spíritum sanctum, Dóminum et 
vivificántem: qui ex Patre Filióque 
procédit. Qui cum Patre et Fílio 
simul adorátur et conglorificátur: 
qui locútus est per Prophétas. Et 
unam sanctam cathólicam et 
apostólicam Ecclésiam. Confíteor 
unum baptísma in remissiónem 
peccatórum. Et exspécto 
resurrectiónem mortuórum. Et 
vitam ventúri sæculi. Amen. 

Dicto symbolo, vel, si non sit 
dicendum, post Evangelium, 
Celebrans stans in eodem loco, et 
versus ad populum, dicit V 

Dóminus vobíscum. R Et cum 

spíritu tuo. Postea dicit: Orémus 
et Offertorium. Quo dicto, 
sacerdos accipit patenam et 
deponit Hostiam super Corporale. 
Deinde ponit Calicem super 
Corporale quod revolvit super 

eum. Tunc accedit ad cornu 
Epistolæ, ubi lavat manus. Deinde 
incurvus in medio Altaris, junctis 
manibus super eo dicit: 

N spíritu humilitátis et in 
ánimo contríto suscipiámur, 

Dómine, a te, et sic fiat sacrificium 
nostrum, ut a te suscipiátur hódie, 
et pláceat tibi Dómine Deus. 

Postea versus ad conventum, 
extendens et jungens manus, voce 
paululum elevata dicit: 

RÁTE, fratres, pro me 
peccatóre: ut meum páriter ac 

vestrum in conspéctu Dómini 
acceptábile fiat sacrifícium. 

Ministri, seu circumstantes 
respondent: 

ÓMINUS sit in corde tuo et in 
lábiis tuis, suscipiátque de 

mánibus tuis sacrifícium istud: et 
oratiónes tuæ ascéndat in 
memóriam ante Deum pro nostra, 
et totíus pópuli salúte. Amen. 

Deinde trahit se ad librum qui est 
in sinistro cornu, extendens, 
elevans et jungens manus ante 
pectus caputque cruci inclinans et 
dicens sub silentio Orémus, ad 
primam secretam et ad secundam 
si una vel plures sequuntur, quæ 
dicit manibus ante pectus 
extensis. Quibus finitis, cum 
pervenerit ad conclusionem, clara 
voce dicit: Per ómnia sæcula 

sæculórum. Cum Præfatione, ut in 
sequentibus. Præfatio incipitur 
ambabus manibus positis hinc et 
inde super Altare: quas 
aliquantulum elevat, cum dicit: 
Sursum corda. Jungit eas ante 
pectus, et caput inclinat, cum 
dicit: Grátias agámus Dómino Deo 
nostro. Deinde disjungit manus, 
et disjunctas tenet usque ad finem 
Præfationis: qua finita, iterum 
jungit eas, et inclinatus dicit: 
Sanctus.  

V Dóminus vobíscum.  

R Et cum spíritu tuo. 

V Sursum corda. 

R Habémus ad Dóminum. 

V Grátias agámus Dómino, Deo 

nostro. 
R Dignum et justum est. 

ANCTUS, Sanctus, Sanctus 
Dóminus, Deus Sábaoth. Pleni 

sunt cœli et terra glória tua. 
Hosánna in excélsis. Benedíctus, 
qui venit in nómine Dómini. 
Hosánna in excélsis. 

Canon missæ 
Sacerdos profunde inclinatus ante 
Altare signat se et manibus super 
eo positis dicit: 

E igitur, clemen-
tíssime Pater, per 
Jesum Christum, Fíli-
um tuum, Dóminum 
nostrum, súpplices 

rogámus, ac pétimus, Erigit se: uti 
accépta hábeas, Jungit manus, 
dicens: et benedícas, Deinde 
signat ter super Oblata dicens: 
hæc ✠ dona, hæc ✠ múnera, hæc 
✠ sancta sacrifícia illibáta, 
Extensis manibus prosequitur: in 
primis, quæ tibi offérimus pro 
Ecclésia tua sancta cathólica: 
quam pacificáre, custodíre, 
adunáre et régere dignéris toto 
orbe terrárum: una cum fámulo 
tuo Papa nostro N. et Antístite 
nostro N. et ómnibus orthodóxis, 
atque cathólicæ et apostólicae 
fídei cultóribus. 

Commemoratio pro Vivis 

Jungendo manus dicit secreto: 

EMÉNTO, Dómine, 
famulórum famularúmque 

tuarum N. et N. Orat 
aliquantulum pro quibus orare 
intendit: deinde manibus extensis 
prosequitur: Et ómnium 
circumstántium, quorum tibi 
fides cógnita est et nota devótio, 
pro quibus tibi offérimus: vel qui 
tibi ófferunt hoc sacrifícium 

laudis, pro se suísque ómnibus: 
pro redemptióne animárum 
suárum, pro spe salútis et 
incolumitátis suæ: tibíque 
reddunt vota sua ætérno Deo, vivo 
et vero. 

Infra actionem 

OMMUNICÁNTES, et memóriam 
venerántes, in primis gloriósæ 

semper Vírginis Maríæ, Genetrícis 
Dei et Dómini nostri Jesu Christi: 
sed et beati Joseph, ejúsdem 
Virginis Sponsi, 
et beatórum Apostolórum ac 
Mártyrum tuórum, Petri et Pauli, 
Andréæ, Jacóbi, Joánnis, Thomæ, 
Jacóbi, Philíppi, Bartholomaei, 
Matthaei, Simónis et Thaddaei: 
Lini, Cleti, Cleméntis, Xysti, 
Cornélii, Cypriáni, Lauréntii, 
Chrysógoni, Joánnis et Pauli, 
Cosmæ et Damiáni: et ómnium 
Sanctórum tuórum; quorum 
méritis precibúsque concédas, ut 
in ómnibus protectiónis tuæ 
muniámur auxílio. Jungit manus: 
Per eúmdem Christum, Dóminum 
nostrum. Amen. 

Tenens manus expansas super 
Oblata, dicit: 

ANC igitur oblatiónem 
servitútis nostræ, sed et 

cunctæ famíliæ tuæ, quæsumus, 
Dómine, ut placátus accípias: 
diésque nostros in tua pace 
dispónas, atque ab ætérna 
damnatióne nos éripi, et in 
electórum tuórum júbeas grege 

numerári. Jungit manus: Per 
Christum, Dóminum nostrum. 
Amen. 

UAM oblatiónem tu, Deus, in 
ómnibus, quæsumus, Signat 

ter super Oblata: bene ✠ díctam, 
adscríp ✠ tam, ra ✠ tam, 
rationábilem, acceptabilémque 
fácere dignéris: Signat semel 
super Hostiam, et semel super 
Calicem: ut nobis Cor ✠ pus, et 
San ✠ guis fiat dilectíssimi Fílii 
tui, Dómini nostri Jesu Christi. 

UI prídie quam paterétur, 
Accipit Hostiam: accépit 

panem in sanctas ac venerábiles 
manus suas, Elevat oculos ad 
cœlum: elevátis óculis in cœlum 
ad te Deum, Patrem suum 
omnipoténtem, Caput inclinans, 
dicit: tibi grátias agens, Sinistra 
tenens Hostiam, dextra signat 
super eam: bene ✠ dixit, fregit, 
dedítque discípulis suis, dicens: 
Accípite, et manducáte ex hoc 
omnes. 

Tenens ambabus manibus 
Hostiam inter indices et pollices, 
profert verba Consecrationis 
secrete, distincte, et attente super 
Hostiam, et simul super omnes, si 
plures sint consecrandæ. 

Hoc est enim Corpus 
meum. 
Prolatis verbis Consecrationis, 
statim Hostiam consecratam 

ostendit populo et reponit super 
Corporale. 

Tunc detecto Calice dicit: 

ÍMILI modo postquam 
cœnátum est, Ambabus 

manibus accipit Calicem: 
accípiens et hunc præclárum 
Cálicem in sanctas ac venerábiles 
manus suas: item Caput inclinans, 
dicit: tibi grátias agens, Sinistra 
tenens Calicem, dextera signat 
super eum: bene ✠ díxit, dedítque 
discípulis suis, dicens: Accípite, et 
bíbite ex eo omnes. 

Profert verba Consecrationis 
super Calicem, attente, 
continuate et secrete, tenens 
illum parum elevatum. 

Hic est enim Calix 
Sánguinis mei, novi et 
ætérni testaménti: 
mystérium fídei: qui 
pro vobis et pro multis 
effundétur in remis-
siónem peccatórum. 
Hæc quotiescúmque fecéritis, in 
mei memóriam faciétis. 

Ostendit populo, deponit et 
cooperit. Deinde disjunctis 
manibus dicit: 

NDE et mémores, Dómine, 
nos servi tui, sed et plebs tua 

sancta, ejusdem Christi Fílii tui, 

Dómini nostri, tam beátæ 
passiónis, nec non et ab ínferis 
resurrectiónis, sed et in cœlos 
gloriósæ ascensiónis: offérimus 
præcláræ Majestáti tuæ de tuis 
donis ac datis, Jungit manus, et 
signat ter super Hostiam et 
Calicem simul: hóstiam ✠ puram, 
hóstiam ✠ sanctam, hóstiam ✠ 
immaculátam, signat semel super 
Hostiam, et semel super Calicem: 
Panem ✠ sanctum vitæ ætérnæ, 
et Cálicem ✠ salútis perpétuæ. 

Extensis manibus prosequitur: 

UPRA quæ propítio ac seréno 
vultu respícere dignéris: et 

accépta habére, sícuti accépta 
habére dignátus es múnera púeri 
tui justi Abel, et sacrifícium 
Patriárchæ nostri Abrahæ: et 
quod tibi óbtulit summus 
sacérdos tuus Melchísedech, 
sanctum sacrifícium, 
immaculátam hóstiam. 

Profunde inclinatus junctis 
manibus, et super Altare positis, 
dicit: 

ÚPPLICES te rogámus, 
omnípotens Deus: jube hæc 

perférri per manus sancti Angeli 
tui in sublíme altáre tuum, in 
conspéctu divínæ Majestátis tuæ: 
ut, quotquot Osculatur Altare: ex 
hac altáris participatióne 
sacrosánctum Fílii tui, Jungit 
manus, et signat semel super 
Hostiam, et semel super Calicem: 
Cor ✠ pus, et Sán ✠ guinem 

sumpsérimus, Seipsum signat: 
omni benedictióne cœlésti et 
grátia repleámur. Jungit manus: 
Per eúmdem Christum, Dóminum 
nostrum. Amen. 

Commemoratio pro Defunctis 

Extensis manibus dicit secreto: 

EMÉNTO étiam, Dómine, 
famulórum famularúmque 

tuárum N. et N. qui nos 
præcessérunt cum signo fídei, et 
dórmiunt in somno pacis. Jungit 
manus, et respiciens 
Sacramentum, orat aliquantulum 
pro iis Defunctis pro quibus orare 
intendit; deinde extensis manibus 
prosequitur: Ipsis, Dómine, et 
ómnibus in Christo quiescéntibus 
locum refrigérii, lucis pacis ut 
indúlgeas, deprecámur. Jungit 
manus, et caput inclinat: Per 
eúndem Christum, Dóminum 
nostrum. Amen. 

Manu sinistra super Altare posita, 
dextera percutit sibi pectus, elata 
parum voce, dicens: 

OBIS quoque peccatóribus 
Deinde secreto prosequitur: 

fámulis tuis, de multitúdine 
miseratiónum tuárum 
sperántibus, partem áliquam et 
societátem donáre dignéris, cum 
tuis sanctis Apóstolis et 
Martyribus: cum Joánne, 
Stéphano, Matthía, Bárnaba, 
Ignátio, Alexándro, Marcellíno, 
Petro, Felicitáte, Perpétua, 

Agatha, Lúcia, Agnéte, Cæcília, 
Anastásia, et ómnibus Sanctis 
tuis: intra quorum nos 
consórtium, non æstimátor 
mériti, sed véniæ, quæsumus, 
largítor admítte. Jungit manus: 
Per Christum, Dóminum 
nostrum. 

ER quem hæc ómnia, 
Dómine, semper bona creas, 

Signat ter super Hostiam et 
Calicem simul, dicens: sanctí ✠ 
ficas, viví ✠ ficas, bene ✠ dícis et 
præstas nobis. 

Discooperit Calicem, accipit 
Sacramentum dextera, tenens 
sinistra Calicem; signat ter a labio 
ad labium Calicem, dicens: Per ip 
✠ sum, et cum ip ✠ so, et in ip ✠ 
so, Semel signat inter Calicem et 
pectus: est tibi Deo Patri ✠ 
omnipoténti, in unitáte Spíritus 
sancti, Tenens Calicem cum 
Hostia, dicit etiam secreto: omnis 
honor, et glória. Sublevat calicem 
parum dicens: Per ómnia sæcula 
sæculórum. R Amen. Sacerdos 

dicit: Orémus. Reponit Hostiam, 
cooperit Calicem et dicit cantando 
vel legendo: Præcéptis salutáribus 
móniti, et divína institutióne 
formati audémus dícere: 

Extendit manus. 

ATER noster, qui es in cœlis, 
sanctificétur nomen tuum. 

Advéniat regnum tuum. Fiat 
volúntas tua, sicut in cœlo et in 
terra. Panem nostrum 

quotidiánum da nobis hódie. Et 
dimítte nobis débita nostra, sicut 
et nos dimíttimus debitóribus 
nostris. Et ne nos indúcas in 
tentatiónem: 

R Sed líbera nos a malo. Amen. 

Si aliquis communicaturus est, 
Sacerdos accipiens Patenam ponit 
eam super Corporale. Et extensis 
manibus dicit: 

ÍBERA nos, quæsumus, 
Dómine, ab ómnibus malis, 

prætéritis, præséntibus et futúris: 
et intercedénte beáta et gloriósa 
semper Vírgine Dei Genetríce 
María, cum beátis Apóstolis tuis 
Petro et Paulo, atque Andréa, et 
ómnibus Sanctis, da propítius 
pacem in diébus nostris: Si aliquis 
communicaturus est, submittens 
Patenam Hostiæ, prosequitur: ut, 
ope misericórdiæ tuæ adjúti, et a 
peccáto simus semper líberi et ab 
omni perturbatióne secúri. 
Discooperit Calicem, accipit 
Hostiam, frangit eam super 
Calicem dicens: Per eúmdem 
Dóminum nostrum Jesum 
Christum, Fílium tuum. Partem 
dextram superponit alteræ quam 
manu sinistra tenet. Deinde ex 
parte quæ in sinistra tenuit, 
frangit particulam dicens: Qui 
tecum vivit et regnat in unitáte 
Spíritus sancti Deus. Tenens 
ambas manus super calicem dicit: 
Per ómnia sæcula sæculórum.  

R Amen. 

Cum ipsa particula quam manu 
dextera tenet signat ter intra 
Calicem, dicens: Pax ✠ Dómini sit 
✠ semper vobís ✠ cum. R Et cum 

spíritu tuo. 

Deinde dicit intelligibili voce: 

GNUS Dei, qui tollis peccáta 
mundi: miserére nobis. Agnus 

Dei, qui tollis peccáta mundi: 
miserére nobis. Agnus Dei, qui 
tollis peccáta mundi: dona nobis 
pacem. 

Particulam quam dextera manu 
tenet imittit in Calicem, dicens 
secreto: 

ÆC sacrosáncta commíxtio 
Córporis et Sánguinis Dómini 

nostri Jesu Christi fiat mihi, et 
ómnibus suméntibus, salus 
mentis et córporis, et ad vitam 
ætérnam promeréndam, et 
capesséndam præparátio salútis. 
Amen. 

Deinde eam partem Hostiæ de 
qua communicandi sunt, super 
Patenam ponit. Qua posita dicit 
orationem sequentem tenens 
sinistra alteram partem Hostiæ 
super Calicem. 

Si danda sit pax (numquam autem 
datur in Missis defunctorum) 
potest præmitti hæc Oratio: 

ÓMINE Jesu Christe, qui 
dixísti Apóstolis tuis: Pacem 

relínquo vobis, pacem meam do 
vobis: ne respícias peccáta mea, 
sed fidem Ecclésiæ tuæ; eámque 

secúndum voluntátem tuam 
pacificáre et coadunáre dignéris: 
Qui vivis et regnas Deus per 
ómnia sæcula sæculórum. Amen. 

Antequam sumat Corpus et 
Sanguinem dicit: 

ÓMINE Jesu Christe, Fili Dei 
vivi, qui ex voluntáte Patris, 

cooperánte Spíritu sancto, per 
mortem tuam mundum 
vivificásti: líbera me, quæso, per 
hoc sacrosánctum Corpus et 
Sánguinem tuum a cunctis 
iniquitátibus meis, et ab univérsis 
malis: et fac me tuis semper 
obedíre mandátis, et numquam in 
perpétuum a te separári 
permíttas: Qui vivis et regnas 
Deus per ómnia sæcula 
sæculórum. Amen. 

Deinde Calicem utraque manu 
applicet ad se et sumit reverenter 
Corpus Domini super eum, jungit 
manus, et quiescit aliquantulum 
in meditatione SS. Sacramenti. 
Deinde stans reverenter sumit 
totum Sanguinem cum particula. 
Quo sumpto, si qui sunt 
communicandi, eos communicet, 
antequam se purificet. 

Postea super Altare porrigit 
Calicem Ministro, qui infundit in 
eo parum vini super pollices et 
indices Sacerdotis. Ponens 
calicem super Altare vadit ad 
piscinam abluere in ipsa digitos 
aqua. Quibus tersis, redit ad altare 
sumere vinum quod dimisit in 

Calice. Quo sumpto, iterum 
aspergat Calicem vino. Quo 
hausto, complicat Corporale 
super Altare et transfert inde 
Calicem, Patenam et ipsum 
Corporale super Ministerium. Et 
postea abluit Patenam vino, quod 
bibens infundit aliud vinum, quod 
in piscinam projecit. Tertio 
infundat vinum quod percipit. 
Quibus lotis et detersis, ponit 
super Calicem Patenam et 
Corporale desuper. 

Deinde ad cornu Epistolæ legit 
Communionem, qua lecta vertit 
se ibidem ad populum et dicit 
clara voce V Dóminus vobíscum. R 

Et cum spíritu tuo. 

Post ultimam orationem sacerdos 
dicit.  

Ite, missa est. R Deo grátias. 

Dicto Ite missa est Sacerdos 
inclinat se ante medium Altaris, et 
manibus junctis super illud, dicit: 

LÁCEAT tibi, sancta Trínitas 
unus Deus, obséquium 

servitútis meæ: et præsta; ut 
sacrifícium, quod óculis tuæ 
Majestátis indígnus óbtuli, tibi sit 
acceptábile, mihíque et ómnibus, 
pro quibus illud óbtuli, sit, te 
miseránte, propitiábile. Qui vivis 
et regnas Deus per ómnia sæcula 
sæculórum. Amen. 

Deinde osculans Altare, signat se 
et discedit. 

